
Cola redaicion desti articulu quier compartise y amosase de mou resumiu’l
mio trabayu al rodiu de la gaita asturiana na Comunid4 de Madrid, que nesti
casu va especialmente enfocdu a lo que tien que ver cola presencia de la gaitay los
gaiteros nes estremaes agrupaciones, segun personalidaes d’'importancia alredor
de activida del instrumentu, que dende los afios 70 del pasdu sieglu XX repro-
duxeron y amosaron la musica asturiana en Madrid.

La finalida d’esti trabayu y, poro, d’esti resume, ye dar conocencia y estimu-
lar activid4 de la gaita fuera d’Asturies y motivar a los gaiteros y estudiosos del
esterior pa facer trabayos d’investigacién asemeyaos nos sos correspondientes
llugares de procedencia, faciendo que la conocencia de la gaita asturiana y
de los gaiteros y agrupaciones que la caltuvieron activa na didspora asturiana
tantos aflos seya quien a siguir viva, ocupando’l llugar que-y correspuende por
tan importante llabor d’espardimientu de la cultura musical asturiana fuera
d’Asturies.

En resultes, y como bien diz el tituly, la temdtica destes llinies enfdcase nes
manifestaciones musicales populares asturianes na Comunidé de Madrid dende
los anos setenta del pasiu sieglu xx hasta giiei.

En xeneral, enti¢ndese y rescampla que la presencia de la gaita asturiana en
Madrid constatase primero de 1970, prueba d’ello son datos de gaiteros y graba-
ciones que documenten esta actividd na capital estatal.

Como exemplu de gaiteru fincdu elli y que por cuenta d’ello desendolcé les-
pardimientu del repertoriu de gaita en Madrid con anteriorid4 a los afos seten-
ta, tenemos al gaiteru y constructor Salvador Gonzalez (1883-1936) (v. El Blog),
tamién conociu como «Salvador de Mieldes», naciu en Cangas del Narcea, que
tocaba davezu la gaita nel Centru Asturianu de Madrid y que grabé dellos discos.

La familia de Salvador alcuérdase d’'una fras que se dicfa entds: «Tres gaitas
hai n’Asturias que rel.luman mas que’l sol, la de Salvador Gonzalez, Santa Clara

y Lliberdén> (El Blog...).



42 GONZALO FERNANDEZ RUIZ DE ZUAZO

Otres pruebes documentales son grabaciones de gaiteros como les feches
pola agrupacién de «coros y dances» del Centru Asturianu de Madrid nel afu
1967, siendo’l gaiteru Graciano de la Fuente, natural del conceyu de Cangas del
Narcea, el que toca neses grabaciones. Esti gaiteru utilizaba un estilu particular
propiu de los gaiteros d’aquella parte, a base de notes picaes tirando de fuelle,
un recursu carauteristicu nos gaiteros del Suroccidente como «Farifias», ente
otros. Nesi discu tituldu Folclore Asturiano', grabdu pola casa Zafiro en Madrid,
esti gaiteru interpreta una xota asturiana.

Vista esta activid4 anterior a los setenta, pue apreciase una fuerte identidd en
rellacién cola musica de gaiteros del conceyu de Cangas del Narcea, pero nun
foron los tnicos y mas p'alantre vamos ver quhebo dellos mas.

De lo que nun hai dulda ye qu'tn de los factores fundamentales pa que la gai-
taasturiana tuviere en Madrid dende bien atrds ye’l de la emigracién d’asturianos
a la capital espanola, que llevaron con ellos la so cultura y, poro, la so gaita por
bandera.

INFLUYENCIA DE LA SECCION FEMENINA

Les musiques y dances tradicionales (dientro de I'ambigiiedd del términu
«tradicional», pescanciandolu equi como un rol funcional de la musica mas
venceydu a la danza o baille amestau al dmbitu rural) viéronse influyies pola crea-
cién de los «coros y dances» per parte de la Seccién Femenina, que «recupe-
raben> y promulgaben estes musiques y dances tradicionales coreografidndoles
y tresformandoles, en ficies de facer apoloxia de la ideoloxia franquista. Asina
vendien, al traviés de la musica, les dances y la vistimienta, el productu espafiol
d’una manera direutamente nacionalista, pero a primer vista inofensivu. Otru
de los oxetivos yera evitar asina otres estétiques musicales que nun resultaben
interesantes a nivel politicu como xéneros llixeros.

Por cuenta de lo comentao y en rellacion colo quasocedia en Madrid dien-
tro de la llinia temporal que nos ocupa, deducimos que la presencia de la gaita
na capital estatal dende los 70 hasta, aproximao, principios de los 80, viose en
xeneral venceyada a les agrupaciones de «coros y dances» y, poro, suxeta a un
rol «funcional tradicional», por dicilo asina. Esta actividd, por regla xeneral,

' DE LA FUENTE, Graciano (Gaitero) (1967) Jota Asturiana. En: Folklore Asturiano. Madrid: Zafiro,
Z-E 743, (7745 rpm EP].

manifestdse nel Centru Asturianu de Madrid, quentama’l so percorriu alredor
de 1881, siendo’l puntu d’alcuentru d'emigrantes asturianos na capital au surden
estes agrupaciones.

CAMBEU DE PARADIGMA

El cambéu de paradigma entama a producise sobre too cola transi-
cién a la democracia, ye dicir, cola disolucién progresiva de la Seccidn
Femenina alredor de finales de los 70, depués de morrer Franco, enten-
diéndose como un pasu de la musica tradicional d’'un rol «funcional», a
un rol «social», nel sentiu de simbiosis con musiques llixeres ya incorpo-
raciéon de nueves estétiques como grupu folk, folk-rock, folk-fusion, etc.
En parte, esti cambéu fai bien a les musiques de calter tradicional, que llogren
sobrevivir y abrise a un nivel de mases, llogrando, poro, qu’inclusive’l musicu
tradicional pueda llegar a plantegase’l vivir de la musica con un nivel d’estabilid4
mayor que na mecanica anterior. Amas, entamen a academizase estes melodies
ya instrumentos tradicionales, siendo perfeicionada la so construccién y con-
siguiendo afinaciones atemperaes, destorgando la so incorporacién a campos
nuevos.

De manera paralela a esti cambéu, caltiénense estes agrupaciones de «co-
ros y dances» ya inclusive surden otres nueves. Sicasi, les fuertes connotaciones
doctrinaries y el calter nacionalista van viéndose menos reflexaes gracies a questi
cambéu de paradigma a nivel politicu y social fai questos grupos adquieran un
papel mds abiertu a nueves estétiques, anque siempres coesiste esta polarida.

Nesti cambéu d’estétiques y funciones alredor de la gaita asturiana, rescam-
pla la figura del gaiteru Manuel Rodriguez Osorio (1993)% mds conociu como
«Manolo Quirds» (1949-2001), musicu asturianu quentamd’] so percorriu
cola gaita nel Centru Asturianu de Madrid al rodiu de la primer met4 de los
afos 70 con gaiteros como Rogelio Fernindez o Graciano de la Fuente, y que
tamién tuvo nel grupu folcléricu desti Centru Asturianu. Anque con una vida
curtia, desenvolvié una gran trayeutoria como musicu y artesanu, rescamplan-
do la so contribucién nesti cambéu de paradigma a empiezos de los 80, siendo
de los primeros gaiteros n’inxertar elementos de la musica moderna al reper-
toriu de gaita.

* Nesta fonte pueden consultase datos alredor de la vida y la trayeutoria profesional d'esti gaiteru.

AGRUPACIONES

Estes agrupaciones tdn lligaes a un rol mas funcional folcléricu hasta, apro-
ximao, principios de los 80, siendo grupos de «coros y dances» polo xeneral,
anque tamién pequefies agrupaciones de gaiteros; sicasi, col pasu ala democracia
y con esti cambéu de paradigma, aumenta’l nimberu de componentes nestes
agrupaciones y remociquen les sos files, entamando con ello a apaecer nuevos
grupos y nueves estétiques, como bandes de gaites o grupos folk, que dan a la
gaita un cambéu de color y un puxu significativu.

«COROS Y DANCES»

Segun el vieyu informante Laurentino Castro, sociu del Centru Asturianu
de Madrid, la primer agrupacién foi la d’esta entidd, con entamu nos anos 5o,
informacion verdaderamente l6xica y acordies cola actual direutora Pilar Riesco
Menéndez, qu'asegura que na década de los 50 y4 esistia grupu y que dende los 70
la tnica agrupacién quhabia en Madrid siguia siendo la del Centru Asturianu,
contando con gaiteros como Graciano de la Fuente, ente otros.

En 1981 produzse una dixebra nesti grupu, formandose Asociacién Cultural
Asturiana en Madrid Orbayu, que tuvo dirixida por Margarita Rodriguez
Alvarez hasta 1989, y que duré hasta 2003. Ente los sos gaiteros mas significati-
vos atopamos a Antonio Cano, Manolo Cano (fiu del primeru) y, mas p'alantre,
a Manuel Menéndez Batista.

Tres esta division, en 1981 el Centru Asturianu qued6 amenorgdu y al cargu
de Pilar Riesco y Luis Miranda, quanguano siguen siendo los sos direutores y
que-y dieron el nuevu nome L’Albord, contando con gaiteros como Graciano de
la Fuente, Eleuterio de Santiago, Rogelio Ferndndez, Jestis Magadén y Manolo
Cano, ente otros. Anguano, los sos gaiteros son Gonzalo Fernandez Ruiz de
Zuazo y Manuel Menéndez Batista.

Entamando los 90, Luis y Pilar del Centru Asturianu ayuden na formacion
de los grupos de baille nes cases d’Asturies d’Alcobendas y Alcald de Henares,
siendo Rogelio Fernandez el gaiteru que los acompanaba. Anguano estos grupos
lleven la denominacién d’Andolina (Alcobendas) y Cascayu (Alcald), y cuenten
colos sos propios gaiteros y direutores.

AGRUPACIONES DE GAITES

Segtin los informantes Salvador Ferndndez y Luis Miranda, socios del Centru
Asturianu de Madrid, dende mediaos de los 70 hasta que’l Centru camudé de
llar en 1987, yeren los mesmos componentes del grupu de baille los que tamién
tocaben la gaita, conque al par de ser grupu de baille, tamién funcionaben como
grupu de gaites, non como agrupaciones estremaes. El que sencargaba d'entamar
esta estética yera’l gaiteru Eleuterio de Santiago «Lute», componente tamién
del grupu de baille.

Segtn l'informante Luis Diaz Santillin, ente finales de los 70 y mediaos de
los 80, Jos¢ Rodriguez Fernindez, mis conociu como «Maestru Casanova»
(que foi direutor de los «coros y dances» del Centru Asturianu de 1956 al 1976,
cuando abandoné por diferencies cola Xunta Direutiva), moviase de manera in-
dependiente con un grupin de gaiteros, formdu por dellos antiguos miembros de
los «coros y dances» del Centru, y, yd entraos los 80, con dellos componentes
del grupu Orbayu, col que caltenia daqué rellacién.

A mediaos de los 80, segun cuenten los informantes Manuel Menéndez y
Manolo Cano, n'Orbayu, igudse un grupin de gaiteros empobindu pol propiu
Cano y compuestu por dellos miembros del mesmu grupu.

Alredor de 1989, el gaiteru Jestis Magaddn entama a poner clases de gaita nel
Centru Asturianu y forma la banda de gaites Madronal, que funciona hasta,
aproximao, 2001I.

Segtin I'informante Manuel Garcia del Castillo, en 1996, el musicu asturianu
Ernesto Garcfa Rodriguez, «Neto», entama a poner clases de gaita na casa
d’Asturies d’Alcobendas y forma la banda de gaites Respingo, quanguano sigue
funcionando.

En 1999 el gaiteru Juan Oliver, forma la banda de gaites La Tayuela de Mecer,
independiente de les distintes cases d’Asturies y con una estética estremada pol
tipu de gaites usaes, con dellos roncones y afinacién en si bemol, un sincretismu
quapurre a la formacidn daqué color escocés anque seyan gaites asturianes. Esta
banda caltién la so activida hasta 2013.

Alredor de 2004, surde la escuela de Tres Cantos baxo la direicién de los
gaiteros Carolina Castro y Jorge Lazo, au apaez la banda de gaites Estaferia. Al
empar, n’Alcald de Henares entama a formase’l grupu de gaites Na Llende, col
gaiteru David Chiclana. Dambes agrupaciones siguen actives.

Alredor d’estes mesmes feches entamen de nueves les clases de gaita nel
Centru Asturianu de Madrid, imparties pol gaiteru Mario Cordero, que

forma en 2005 la banda de gaites L'Alborniu. En 2012, Cordero dexa la direi-
cidn y les clases, quedando la banda baxo minimos. Ye entés cuando’] gaiteru
mozu Gonzalo Ferndndez Ruiz de Zuazo garrall relevu, recuperando de nue-
ves les clases de gaita nabril de 2012 y formando una banda nueva, que coles
cenices de l'anterior, alumndu nuevo y mds incorporaciones, toma en 2014 el
nome El Centru, superando anguano la ventena de componentes ente gaites
y percusion.

En 2008, por iniciativa de Pedro Jurado y Javier Domingo, surde la banda
de gaites Cuélebre de Parla que dura hasta 2017 dirixida por Manuel Garcia
del Castillo. Tamién surden otres bandes como La Tarabica de Guadarrama en
2013, por iniciativa de José¢ Luis de la Cera y cola direicién de Diego Caballero
Carlén. En 2015, por iniciativa de Luis Diaz Santilldn, surde La Chalana, di-
rixida por «Berto», antiguu componente de Respingo. Dambes bandes si-
guen palantre.

Anguano tamién esisten pequenos grupos de gaites como resultdu de les cla-
ses de gaita asturiana imparties por Juan Oliver nel colexu Virgen de Europa de
Boadilla del Monte y por Victor Martin en San Sebastidn de los Reyes, pente
medies de la escuela de musica.

OTRES ESTETIQUES

Dientro d’otres estétiques, tocantes a agrupaciones musicales con presen-
cia de la gaita asturiana en Madrid, hai que resefar nos 90 el grupu folk as-
turianu Brenga Astur y Melandru, formau a partir de miembros de la casa
d’Asturies d’Alcobendas. Y4 metios nel sieglu xx1, hai que citar a Respinguin
Folk d’Alcobendas, La Buelga del Llobu, forméu por componentes de la
Casa d’Asturies d’Alcobendas y El Cuélebre, de Parla. Anguafio namis sigue
Respinguin Folk.

(GAITEROS Y FIGURES D IMPORTANCIA

Entendamos como gaiteros y figures d'importancia aquelles persones alredor
de la gaita que na so trayeutoria foron relevantes y reconocies pol so llabor de
divulgacion y formacién d’agrupaciones, non necesariamente a nivel académicu,
ensin intencién de soestimar a naide por nun ser incluyfu nesti apartdu.

Como gaiteros a resenar dende los 70 del sieglu pasiu hasta empiezos del
sieglu xx1, alcontramos de primeres los que formaben el reconociu Triu
Campoamor, Graciano de la Fuente, Rogelio Fernandez y Jestis Magadan, toos
ellos componentes del grupu L'Albora del Centru Asturianu de Madrid y reco-
nocios pol so llabor de divulgacién y como intérpretes y maestros gaiteros.

Ya metios nel sieglu xx1, destaquen Juan Oliver Mosquera y Gonzalo
Fernandez Ruiz de Zuazo como intérpretes, maestros gaiteros y direutores de les
sos respeutives bandes de gaites, Juan Oliver con La Tayuela de Mecer y Gonzalo
Fernandez con El Centru, que llogren algamar bon nimberu y nivel de los sos
componentes, llegando a participar en campeonatos y festivales de bandes de
gaites reconocios fuera de Madrid.

OTRES FIGURES D' IMPORTANCIA

Alredor de la gaita en Madrid son ensin dulda resefables José Rodriguez
Fernandez «Casanova» y Ernesto Garcia Rodriguez «Neto», seique non es-
celentes gaiteros, pero relevantes pol so llabor didduticu. «Casanova», amas de
dirixir el grupu de «coros y dances» del Centru Asturianu dende 1956 hasta
1976, foi un gran compositor y ente les sos obres mds reconocies ta la melodia de
La mina y el mar. «Neto», antiguu componente de los Son d’Arriba de Cangas,
fundé la escuela de gaites Respingo d’Alcobendas con gran profesionalida y
entusiasmu.

CONCLUSIONES

Lactivida de la gaita asturiana en Madrid entama inda primero que’l marcu
temporal que nos ocupa, siendo’l Centru Asturianu de Madrid un nucleu fun-
damental d’esta actividd dende 'empiezu, como puntu d’alcuentru de los emi-
grantes asturianos en Madrid.

Hasta la formacién del grupu Orbayu en 1981, I'actividd de la gaita asturiana
en Madrid atépase venceyada al Centru Asturianu.

Les agrupaciones onde ta presente la gaita son, en xeneral, grupos de «coros
y dances» y pequenos grupos y bandes de gaites hasta que nos 9o hai una medria
notable de nueves agrupaciones y nueves estétiques estremaces, como los grupos
folk o les bandes de gaites «marciales» como la Tayuela de Mecer.

«Coros y dances» del Centru Asturianu de Madrid. Afos 60. Gaiteru: Benigno Ruiz.
Semeya cortesfa de Luis Diaz Santillén.

Componentes del grupu folcléricu del Centru Asturianu de Madrid. Década de los 8o.
Gaiteros de derecha a izquierda: Jestis Magadén y Rogelio Ferndndez.
Semeya cortesfa de «Josefina», componente del grupu, asitiada na imaxe al llau de Rogelio.

Agrupacién folclérica LAlbora del Centru Asturianu de Madrid. Finales de los 80 o principios de los 9o.
Gaiteru: Graciano de la Fuente. Tambor acompanante: Salvador Ferndndez Alvarez.
Semeya cortesia de «Josefina», componente del grupu.

Gaiteru Antonio Cano y cantante Pepin de Xinestosu. Principios de los 8o.
Semeya cortesia de Manuel Menéndez Batista.



50 GONZALO FERNANDEZ RUIZ DE ZUAZO

Banda de gaites La Tayuela de Mecer. Afiu 2002, nel Muséu del Pueblu d’Asturies de Xixén.
Juan Oliver Mosquera, el so direutor, ye’l primeru empezando pela derecha, con caydu de mandu.

Banda de gaites El Centru del Centru Asturianu de Madrid. Afu 2016, delantre del Teatru Real de Madrid.
Gonzalo Fernandez Ruiz de Zuazo, ¢l so direutor, ye'l primeru empezando pela derecha, cola gaita.

